
MAKTABGACHA TA’LIM 
TASHKILOTLARIDA 

PEDAGOGIK JARAYONNI 
TASHKIL ETISH

Choriyeva Durdona Anvarovna
Nizomiy nomidagi O‘zbekiston milliy pedagogika universiteti

“Maktabgacha va boshlang‘ich ta’lim” fakulteti
Maktabgacha ta’lim nazariyasi va metodikasi kafedrasi dotsenti, PhD

Ko‘zibayeva Nasiba O‘tkir qizi
“Maktabgacha ta’lim pedagogikasi va psixologiyasi” yo‘nalishi

4 kurs talabasi

Annotatsiya: Mazkur maqolada shaxsning jismoniy, ruhiy, intellektual hamda ijtimoiy kamolotga erishishida ta’lim tash­
kilotida pedagogik jarayonlarning ilmiy asosda, tizimli va maqsadga yo‘naltirilgan holda tashkil etilishining hal qiluvchi 
ahamiyati yoritilgan. Pedagogik jarayonlarni rejalashtirish, ularni samarali amalga oshirish, muntazam nazorat qilish va 
natijalarni baholash mexanizmlarining ta’lim sifatiga ta’siri nazariy jihatdan tahlil qilingan.

Kalit so‘zlar: jismoniy, ruhiy, intellektual va ijtimoiy kamolot; pedagogik jarayon; rejalashtirish; amalga oshirish; nazorat 
va baholash.
Abstract: This article analyzes the crucial role of scientifically grounded, systematic, and goal-oriented organization of 
pedagogical processes in educational institutions in ensuring individuals’ physical, psychological, intellectual, and social 
development. The study theoretically examines the impact of planning, effective implementation, continuous monitoring, 
and evaluation of pedagogical processes on the quality of education.

Key words: physical, psychological, intellectual, and social development; pedagogical process; planning; implementa­
tion; monitoring and evaluation.
Аннотация: В статье рассматривается роль научно обоснованной, системной и целенаправленной организации 
педагогического процесса в образовательной организации как ключевого фактора достижения физической, пси­
хической, интеллектуальной и социальной зрелости личности. Теоретически анализируется влияние планиро­
вания, эффективной реализации, систематического контроля и оценки педагогических процессов на качество 
образования.

Ключевые слова: физическая, психическая, интеллектуальная и социальная зрелость; педагогический процесс; 
планирование; реализация; контроль и оценка.

KIRISH
Maktabgacha ta’lim bola rivojlanishining boshlang‘ich va eng muhim bosqichidir. Bolaning jismoniy, ruhiy, 

intellektual va ijtimoiy kamolotga erishishi avvalo ta’lim tashkilotida to‘g‘ri tashkil etilgan pedagogik jarayonlarga 
bog‘liq. Zamonaviy maktabgacha ta’lim tashkilotlarida innovatsion yondashuvlar, o‘quv-tarbiya dasturlari, inter­
aktiv metodlar va raqamli texnologiyalardan foydalanish muhimi tobora ortib bormoqda.

Maktabgacha ta’lim tashkilotlarida pedagogik jarayonlarni rejalashtirish, amalga oshirish, nazorat qilish va 
baholashning nazariy va amaliy asoslari, shuningdek, pedagoglarning kasbiy kompetensiyalarini rivojlantirish 
eng muhim ahamiyatga ega.

MAVZUGA OID ADABIYOTLAR SHARHI
Aleksandra Platonova Usova (1898-1965) – maktabgacha pedagogika sohasida ko‘zga ko‘ringan olima 

Pedagogika Fanlari Akdemiyasi muxbir a’zosi. U 1930-1941 yillar mobaynida A.I.Gersen nomli Leningrad Davlat 
Pedagogika institutining Maktabgacha ta’lim kafedrasini, 1945-1960 yillar Maktabgacha ta’lim sektori va didak
tika sektorini boshqargan. U maktabgacha yosh davrining o‘yin, ta’lim, sensor tarbiya, pedagogik jarayonlarni 
tashkil etish muammolari ustida ilmiy tadqiqotlar olib borgan.Uning rahbarligida maktabgacha ta`lim tashkiloti 
programmasi barcha metodikalar bo‘yicha qo‘llanmalar yaratildi. U tomonidan: “Obucheniye v detskom sadu” 

sadu” (M-1972 g) kabi manbalar yaratilgan.
Maktabgacha ta’lim tashkilotidagi ta’lim-tarbiya va pedagogik jarayonlarda o‘qitish muammolarini ilmiy 

asosda ishlab chiqqan pedagog olimlar (A.P.Usova, N.B.Mchedlidze, V.I.Loginova, Yu.K.Batanekov va bosh­
qalar) “Pedagogik jarayon yaxlit, dialektik va rivojlanuvchi hodisadir. Uning rivojlanish jarayonida asosiy tashkil 
qiluvchi qismlari: tarbiya va o‘qitish, bolalarning uyushtirilgan va mustaqil faoliyatlari, ayrim faoliyat turlari (o‘yin, 
o‘quv, mehnat) o‘rtasidagi nisbat o‘zgaradi” – deb ta’riflanadi.

TADQIQOT METODOLOGIYASI
Maktabgacha ta’lim tashkiloti va maktabdagi butun pedagogik jarayonning bola shaxsini har tomonlama 

rivojlantirishga yo‘nalaganligi ular o‘rtasida ta’lim-tarbiya izchilligiga erishishning asosiy sharti hisoblanadi.
Maktabgacha yoshdagi bolalarni moddiy resurslar bilan tanishtirganda tabiiy resurslar –yer,suv, yer osti va 

usti boyliklari bularning barchasi tabiat ne’matlari ekanligi, ulardan oqilona foydalanish, suvning inson hayoti 
uchun zaruriy jihatlari,ichimlik suvi uni isrof qilmaslik, o‘lkamizdagi barcha boyliklarni asrab-avaylash kerakligi, 
tevarak-olam, tabiat, matematika, nutq o‘stirish va boshqa pedagogik jarayonlarda o‘rgatib borildi.

Inson mehnati bilan yaratilgan bino inshoatlar, mashina va mexanizmlar va barcha mahsulotlar bu moddiy 
mahsulotlar ekanligi tushuntiriladi. Bu yoshdagi bolarni mehnat resurslari ular kim tomonidan tashkil etilganligi 
kimlarning mehnat qilib mahsulot ishlab chiqarishi, dala, fermer xo‘jaligidagi kattalarning ishbilarmonlik bilan 
boshqara olish qobiliyatlari bilan tanishtiriladi.Endilikda har bir ishni tashkil etishda, albatta, oldin kerakli mahsu­
lotlar yig’ilar, shularga tayanib, kelgusidagi ishlab chiqarish rejalashtiriladi. Bu axborot-informatsion resurs 
jarayoniga kiradi.

Bolalarni maktabga tayyorlash vazifalaridan kelib chiquvchi katta guruhlardagi pedagogik jarayon o‘ziga 
xosdir. Bu o‘ziga xoslik maktabning ta’lim-tarbiya ishlaridan nusxa ko‘chirishgina emas, balki bolalarning ularda 
maktabda muvaffaqiyatli o‘qitish uchun zarur bo‘ladigan sifatlarni og’ishmay shakllantirishga yo‘llangan faoliyat 
va xulq-atvorlarini maxsus tashkil etilishidadir.

Fiziologiya, gigiyena, psixologiya, pedagogika sohasida olib borilgan ilmiy-tadqiqotlar natijasida MTTda 
kichkintoylar hayotini tashkil etishning quyidagi prinsiplari yuzaga keldi:

1.	 Har bir yosh guruxda bolalarni jamoatchilik ruhida tarbiyalash va har bir bolaning har tomonlama rivojla­
nishini ta’minlaydigan bir xil shart-sharoitlar yaratish.

2.	 Bolalarni yosh guruhlariga taqsimlashda har bir guruhga faqat bir xil yoshdagi bolalarni tanlash va shunga 
qarab ta’lim-tarbiya jarayonini tashkil etish.

3.	 Bolalarning har xil faoliyat bilan shug’ullanishlari va bir-birlari bilan muloqotga kirisha olishlari uchun zarur 
bo‘lgan moddiy muhitni yaratish. Buning uchun guruh xonasi va maydonchani gigiyenik, pedagogik, estetik 
talablar darajasida kerakli asbob-anjomlar bilan ta’minlash.

4.	 Bolalarning yoshiga mos kun tartibiga rioya qilish va uning barqarorligini ta’minlash.

5.	 Bolalar shaxsini shakllantiradigan faoliyat turlarini (o`yin, mehnat, ta’lim) tashkil etish va bu faoliyatlar 
uchun kun tartibidan ma’lum vaqt ajratish.

6.	 Bolalarning har xil faoliyatlarini ilmiy asoslangan prinsiplar asosida almashtirib borish MTTning har xil yosh 
guruhlarida bolalar hayotini to‘g’ri tashkil etish. 

Bolalarning har tomonlama rivojlanishini ta’minlashga qaratilgan pedagogik jarayon murakkab va rang-
barangdir.

Tarbiya masalalari ta’lim-tarbiya ishining tashkiliy shakllari, bolalar faoliyatining har xil turlari: mashg’ulot­
larda ta’lim berish orqali, ijodiy va qoidali o‘yinlar, bolalarning mustaqil faoliyatlari, ularning o‘z mehnati va 
kattalar mehnati bilan tanishtirish orqali, o‘z-o‘ziga xizmat qilish sayrlar o‘tkazish gigiyenik tadbirlar orqali 
amalga oshiriladi.

TAHLIL VA NATIJALAR
Pedagogik jarayonlarda pedagogik texnologiyalar qo‘llanilganda bularning samaradorligi diagnostika 

qilinadi. Bu esa bolaning ta’lim tasiriga ochiq munosabatda bo‘lishini ta’minlaydi.
Maktabgacha ta’limning samaradorligini boshqarishning algoritmning ya’ni kuzatishning tizimli qoidalari, 

qo‘yilgan o‘quv va tarbiyaviy maqsadlarini bajarishda bolalarning qabul qilish faoliyatini kuzatish va tuzatish 
bilan aniqlanadi.

MTTning pedagogik jarayonda o‘yinning tutgan o‘rni juda katta bo‘lib, o‘yindan maktabgacha yoshidagi 
bolalarni tarbiyalash va ularga ta’lim berishda keng foydalaniladi. Zero:
•	 o‘yin bolalarning mustaqil faoliyati bo‘lib, unda bolaning ruhiyati namoyon bo‘ladi;
•	 o‘yin maktabgacha yoshdagi bolalar hayotini tashqil etish shaklidir;
•	 o‘yin bolalarni har tomonlama tarbiyalash vositalaridan biridir;
•	 o‘yin bolalarga ta’lim va tarbiya berishning metod va usulidir;
•	 o‘yin bolalarni o‘quv faoliyatiga tayyorlash vositasidir.

Taniqli pedagog-olimlarning olib borgan tadqiqotlari o‘yinga kompleks rahbarlik qilish orqali bolalargna 
o‘yinning mazmuni, tashqil etilishi, tuzilishi, bolalarning axloqiy munosabatlari, bolalar o‘yinining rivojlanish 
darajasiga ta’sir etish mumkinligini ko‘rsatdi. 

XULOSA VA TAKLIFLAR
Ta’lim-tarbiya ishlarini muvaffaqiyatli amalga oshirish MTTidagi pedagogik jarayonni, har bir faoliyat turini 

to‘g’ri tashkil etishga bog’liq.
MTTining pedagogik jarayonida ta’lim muhim ahamiyat kasb etadi va u kundalik hayotda, o‘yinda, mehnatda, 

mashg’ulotlar orqali amalga oshiriladi. Mashg’ulotda ta’lim va tarbiya vazifalari xal etiladi. Bolalar tevarak-atrof­
dagi hayot va tabiat bilan tanishish, nutqni o‘stirish va savod o‘rganish, matematika, jismoniy madaniyat, tasviriy 
faoliyat, musiqa bo‘yicha eng oddiy tasavvur va bilimlarni, malaka va ko‘nikmalar sistemasini egallab oladilar. 
Bolalar egallab olishlari kerak bo‘lgan bilim, malaka va ko‘nikmalar MTT dasturida belgilab berilgan bo‘lib, u 
bolalarning umumiy rivojlanishida va ularni maktab ta’limiga tayyorlashda muhim ahamiyatga ega. Mashg’ulot­
larda ta’lim berish didaktika prinsiplari asosida bolalarning yosh va o‘ziga xos xususiyatlarini e’tiborga olib 
ma’lum izchillikda olib boriladi, mazmuni sekin-asta murakkablashtirib boriladi. Natijada u rivojlantiruvchi va 
tarbiyalovchi xususiyatga ega bo‘ladi.

